
Ababaka ba Paalamenti nga bali mu lutuula olwakubirizibwa Sipiika Anita Among.

Bya MUWANDIISI WAFFE

EMIRIMU gya Paalamenti 
ye 11 gyatandika n’okulayira 
kw’ababaka okwamala ennaku 
ennya okuva nga May 17, 2021.  

Ababaka bonna wamu awatali 
kufa ku njawukana mu byobu-
fuzi, baasuubiza okusoosowaza 
ebiruubirirwa bya Bannayuganda 
n’ebibakwatako.  

Enkyuukakyuuka zaatandikira 
ku kulonda Jacob Oulanyah 
(Omoro) ku Bwasipiika ne Annet 
Anita Among (mukazi - Bukedea) 
ku bumyuuka bwa Sipiika nga 
May 24, 2021.  

Omulimu omukulu Paalamenti 
gwe yatandikirako gwa kusunsula 
baminisita 82 abaali balondeddwa 
Pulezidenti nga Jesca Alupo ye ya-
sooka okusunsulwa ku bumyuuka 

bwa Pulezidenti ne Robinah 
Nabbanja ku bwakatikkiro bwa 
Uganda nga June 14, 2021.  

Akakiiko akasunsula nga 
kakulirwa omumyuuka wa Sipiika 
Among kaasaba abaali balonded-
dwa basuubize bwe bagenda 
okuleeta enjawulo mu mirimu 
egyali gibaweereddwa, bwe baali 
tebannakakasibwa. 

PAALAMENTI EYISIZZA 
AMATEEKA 23 
MU MWAKA GUMU 

Emirimu 
emirala 
egikoleddwa 
Paalamenti 

15  Akulira oludda 
oluvuganya yalaga 
entegeka nnamutaayiika 
ey’emirimu

14

Omwaka ogusooka ogwa Paala-
menti ey’e 11 we gwaggweered-
deko ng’amateeka 23 agakwata 
ku nsonga eziruma eggwanga gay-
isiddwa. Olw’okuba nga PAala-
menti eno yatandika ng’eggwanga 
likyali mu muggalo olwa Ssen-
nyiga omukambwe, obulwadde 
n’okufa kw’eyali sipiika Jacob 
Oulanyah, okuba nga bayisizza 
amateeka 23 kyeragirawo nti, 
bakoze omulimu gwa ttendo.   

ENZIRUKANYA Y’ENNONGOOSEREZA MU 
MATEEKA EYA  2021 
Nga October 5, 2021, Paalamenti 
yayisa etteeka ly’enzirukanya ya 
Paalamenti ery’ennongoosereza.  

Akatundu 2(2) mwakolebwamu 
ennongoosereza omumyuuka wa 
sipiika n’ateekebwa ku lukiiko 
olufuzi olw’akakiiko ka Paala-
menti akayitibwa ‘Parliamentary 
Commission’.  

Kino kituukana n’ennyingo 
ya 82 eya Ssemateeka eram-
bika obuyinza bwa sipiika 
n’omumyuuka we. Akakiiko 
akafuzi aka Paalamenti akayitibwa 

‘Parliamentary Commission’ mu 
kiseera kino katuulako Sipiika, 
omumyuuka wa sipiika, aku-
lira oludda oluvuganya, minisita 
w’ebyensimbi, bakaminsona ba-
satu aba NRM ne kaminsona omu 
alondebwa ekibiina ky’oludda 
oluvuganya ekisinza ababaka.   

ETTEEKA LYA NSSF, 2021 EDDONGOOSEEMU 
Ababaka baajaganya nga Paala-
menti eyisizza ennongooser-
eza mu tteeka erifuga ekittavvu 
ky’abakozi ba gavumenti ekya 
NSSF nga November 24, 2021.  

Okuva mu April wa 2020, 
waaliwo akazito ku gavumenti ne 
Paalamenti ng’abakozi abatereka 
mu NSSF baagala baweebwe ku 
ssente zaabwe beekulaakulanye 
olw’okuba baali bakoseddwa 
nnyo Ssennyiga omukambwe.  

Oluvannyuma lw’okuyisa 
ennongoosereza zino, eyakubi-
riza Paalamenti, Jacob Oulanyah 
yategeeza nga bwe yali assizza 
ekikkowe kuba abantu baamuli 
bubi okuyisa etteeka.  

BIRAZE KU P12

ENTUULA EZA PAALAMENTI EY’AWAMU 101
Nnyingi ku nkiiko 101 eza Paalamenti ey’awamu ey’e 
11 temwalimu mateeka ga kuteesaako oluvannyuma 
lwa gavumenti okulwawo okugaleeta mu Paalamenti. 

Agamu ku mateeka agaayisibwa ku ssaawa envanny-
uma ng’omwaka guggwaako mulimu erya Tax (amend-
ment) and Supplementary appropriation bill.   

Olw’okuba nga baminisita balwawo okuleeta ama-
bago g’amateeka, ababaka bangi ssekinnoomu baas-
azeewo okubaga amateeka agaabwe era Paalamenti 
yabakkiriza.   

Etteeka lino oluvan-
nyuma pulezidenti lye 
yassaako omukono 
lyasobozesa abakozi 
abawezezza emyaka 45 nga 
babadde batereka okumala 
emyaka 10 okuweebwa 
ebitundu 20 ku 100 ku 
ssente zaabwe. Ate abaliko 
obulemu abaweza emyaka 
40 n’okweyongerayo 
bakkirizibwa okuggyayo 
ebitundu 50 ku 100.  

Oluvannyuma 
lw’enteeseganya wakati 
w’obukulembeze bwa 
NRM n’abooludda oluvu-
ganya  mu December wa 
2021, Paalamenti yayisa 
amateeka ga mirundi esatu 
agakwata ku mafuta okuli 
erikwana ku kkampuni 
y’omudumu gw’amafuta 
ogw’obuvanjuba bwa 
Afirika (East African Crude 
Oil Pipeline (EACOP) bill), 
ery’enzirukanya ya ssente 
za gavumenti (The Pub-
lic Finance Management 
Amendment bill) n’erikwata 
ku misolo ku nnyingiza 
(Income Tax Amendment 
bill). Amateeka gonsatule 
gaali makulu nnyo okuso-
bozesa okusima amafuta 
mu Uganda.  

ETTEEKA KU KKAMPUNI Y’OMUDUMU 
GW’AMAFUTA OGW’OBUVANJUBA BWA 
AFRIKA 2021  
Nga December 9, 2021 
Paalamenti yayisa etteeka 
lino (East African Crude Oil 
Pipeline (EACOP) bill 2021 
nga ke kaali akakwakkulizo 
akaali kasigalidde okukola 
kkampuni ya East African 
Crude Oil Pipeline (EA-
COP).  

Abalina emigabo mu 
kkampuni kuliko; Total 
Energies eya Bufalansa 
n’emigabo 62 ku 100, 
Uganda National Oil 
Company ku migabo 15 ku 
100, Tanzania Petroleum 
Development Corporation 
ku migabo 15 ku 100 ne 
China National Offshore 
Oil Company (CNOOC) 
emigabo 8 ku 100.   

Omulimu gw’okuzimba 
omudumu gw’amafuta 
gusuubirwa okuwemmenta 
bbiriyooni za ddoola za 
Amerika 3.5 nga ku 
zino 60 ku 
100 zi-
jja kuva 
mu 

kwewola ate endala 40 
ku 100 zive mu ssente 
z’emigabo. Etteeka lirina 
ekitundu kiramba ekyogera 
ku ggwanga bwe lifunamu 
era waliwo emirimu gya 
mirundi 15 egyakwatid-
dwa nga girina kukolebwa 
kkampuni za Bannayu-
ganda zokka.  

THE INCOME TAX (AMENDMENT) BILL, 
2021  
Nga December 14, 2021, 
ennongoosereza mu tteeka 
ly’emisolo ku nnyin-
giza (Income Tax (Amend-
ment) Bill 2021, ezaali 
zeetaagisa mu kusima 
amafuta zaayisibwa et-
teeka ne liyisibwa Paala-
menti n’ekigendererwa 
ky’okulaba nga balo-
ngoosa mu kitundu 
340 okulaba nga kkam-
puni ziba n’ekkomo ku 
kwongeza ssente z’emisoso 
egy’enjawulo egiva ku ku-
linnya kw’ebintu nga bwe 
kirambikiddwa mu ndagaa-
no ez’enjawulo ku ngabana 
n’enkola z’okusima ama-
futa. Mu nnongoosereza 
zino gavumenti yagender-
eramu okuziyiza ensaas-
aanya ey’ekyeyonoonere 
erinnyisa ensaasaanya ya 
kkampuni zino. Mu mawa-
nga ga Afrika amangi gye 
basima amafuta, waliwo 
okwemulugunya nti, 
kkampuni zino zirinnyisa 
kyeyonoonere ensaasaa-
nya zaazo ng’ensimbi zino 
zirina okusooka okuzig-
gyayo ekifiiriza amawanga 
gannyini mafuta.  

ENNONGOOSEREZA MU TTEEKA 
KU NZIRUKANYA YA SSENTE ZA 
GAVUMENTI, 2021  
ku lunaku lwe lumu 
olwa December 14, 

2021, ennongoosereza mu 
tteeka ly’enzirukanya ya 
ssente za gavumenti (The 
Public Finance Manage-
ment (Amendment bill) 
zaayisibwa etteeka lino 
ne liyisibwa Paalamenti. 
Etteeka lino lyalambika 
engeri endagaano ezikwata 
ku ssente z’amafuta gye 
zirina okukwatibwamu.   

Etteeka lyawa obuyinza 
kkampuni ya Uganda 
National Oil Company 
(UNOC) okusolooza ssente 
zonna eziva mu mafuta 
bazikozese okusasula 
kkampuni z’amafuta ssente 
ze ziba zisaasaanyizza 
ezirina okubaddizibwa 
nga tekibeetaagisa kufuna 
lukusa lwa Paalamenti 
okukola kino. 

Olwo eziba zisigaddewo 
baziteeke ku akawunti 
ya ssente z’amafuta eya 
Petroleum Fund erabirirwa 
minisitule y’ebyensimbi.   

Ekyagendererwa kwe 
kusobozesa kkampuni ya 
UNOC okwanguya emirimu 
gy’okusasula kkam-
puni ezassa ensimbi mu 
by’okusima amafuta.  

ETTEEKA LYA BALANDIROODI 
N’ABAPANGISA ERYA 2021  
Nga February 1, 2022, Paal-
amenti yateesa era n’eyisa 

etteeka ly’obupangisa 
(Landlord and Tenant 
bill, 2021), nga mulimu 
obuwaayiro obuluhhamya 
enkolagana y’omupangisa 
ne Landiroodi n’engeri 
gye basobola okumalawo 
obutakkaanya nga bubadde 
buzzeewo. 

Etteeka era lyagender-
era okunyweza etteeka 
ku kupangisa ebizimbe 
n’okulambika obuvunaany-
izibwa bwa balandiroodi 
n’abapangisa. 

Nannyini nnyumba 
yaweebwa obuyinza okuy-
ingira ennyumba ye ssinga 
aba tasasulwa n’atwala 
ekyobugagga kyonna nga 
yeesasula olw’ebbanja 
ly’omupangisa.  

ETTEEKA KU KUSIMA EBYOBUGAGGA 
EBY’OMU TTAKA, 2021  
Nga February 17, 2022, 
Paalamenti ng’ekolera 
okuluhhamizibwa 
kw’akakiiko akakola ku 
byobugagga eby’omu ttaka 
yayisa etteeka erikwata ku 
byobugagga obw’omu ttaka 
n’okubusima (Mining and 
Minerals bill, 2021).    

Ekimu ku byalimu kwe 
kuwa abantu baabuli-
jjo abakozesa emikono 
olukusa okuyiikuula 
ebyobugagga nabo basigale 

mu bizinensi eno. Baawee-
bwa olukusa lw’okusaba 
layisinsi nga bwe kiri mu 
nsi endala, nabo bavuganye 
mu bwerufu mu mulimu 
guno, ekitabaddeewo.   

Etteeka lino lya mugaso 
eri eggwanga olw’okuba 
eky’obugagga kya 
zaabu kyayisa ebyobu-
lambuzi n’emmwaanyi 
ng’ekyobugagga ekisinga 
okuyingiza ssente okuva 
ebweru kuba ayingiza 
obukadde bwa doola za 
Amerika 180 (bbiriyooni 
648 mu za Uganda)  buli 
mwezi.    

Etteeka liyamba okutege-
ka abantu baabulijjo aba-
sima ebyobugagga eby’omu 
ttaka, okubawa olukusa 
n’okubakulaakulanya. 
gavumenti ez’ebitundu 
okuli disitulikiti omusimwa 
ebyobugagga nazo zaawee-
bwa omugabo ogw’amaanyi 
gwa bitundu 15 ku 100 ku 
ssente ezivaamu.   

Gavumenti ya wakati 
yaakutwalanga ebitundu 70 
ku buli 100, eggombolola 
ebitundu 10 ku buli 100 
ate nannyini ttaka agabane 
ebitundu 5 ku buli 100.   

Paalamenti erina obu-
waayiro bwe yagaana, 
gavumenti bwe yali etadde 
mu tteeka nga okutondawo 
ekitongole eky’enjawulo 
ekikuuma ebyobugagga 
awamu n’okufuula ebi-
zimbisibwa nga omusenyu 
ekyobugagga eky’omu 
ttaka.   

ENNONGOOSEREZA MU TTEEKA 
LY’OBUSIKA, 2022  
Nga February 8, 2022, 
Paalamenti yayisa etteeka 
ly’obusika eddongooseemu 
(Succession Amendment 

bill), eriwa kyenkanyi 
omukisa abakazi n’abasajja 
bwe kituuka mu kusikira 
ebyobugagga bya bazadde 
baabwe.   

Eky’omwana azaaliddwa 
ebbali w’obufumbo obu-
tongole okumuyita omwana 
atali mu mateeka  kyaggy-
ibwa mu tteeka ne kifuulib-
wa nti, abaana bonna baba 
benkana si nsonga maama 
we y’ani, okuggyawo oku-
sosola mu baana.   

Kyaddirira kkooti etaputa 
Ssemateeka okusalawo mu 
2007 nti, kibeera kikyamu 
okuyita omwana azaalid-
dwa ebbali w’empeta 
omwana atali mu mateeka. 
Omusango gwali gwaloop-
wa ekibiina ky’abakyala 
ekya Law Advocacy for 
Women in Uganda.   

Kkooti yasalawo nti, 
etteeka ly’obusika ekkadde  
lyalimu obutundu bungi 
obusosola mu kikula 
ky’abantu. Ekitundu 2(n)
(i) ekinnyonnyola amakulu
g’omusika mu mateeka
kyali kiraga nti, omusika
omusajja yalina enkizo ku
mukazi.

Ekitundu 27 eky’etteeka 
kyali kiraga nti, eby’obusika 
birina kugabanyizibwa mu 
balenzi bokka era kino 
kyasazibwamu mu mu-
sango ogwawaabwa aba 
Advocacy for Women in 
Uganda nga kati etteeka 
eririwo lizingiramu abawala 
n’abalenzi mu byobusika. 

ETTEEKA LY’OBUTALE, 2021  
Nga February 15, 2022 
Paalamenti yayisa etteeka 
ly’obutale (Markets bill, 
2021), eriruhhamya enziru-
kanya y’obutale. Omubaka 
w’abakozi, Margaret 
Rwabushaija ye yaleeta 
etteeka lino lisikire etteeka 
ly’obutale eryaliwo ekkadde 
erya 1942.  

Etteeka liruhhamya 
engeri akatale gye ka-
lina  okutondebwawo, 
enzirukanya era n’abantu 
baabulijjo ne baweebwa 
olukusa okutandikawo obu-
tale bw’obwannannyini, 
ensasula y’empooza 
n’obukulembeze 
bw’obutale.   

Minisita wa gavu-
menti ezeebitundu, 
Raphael Magyezi yategeeza 
Paalamenti nga gavumenti 
bw’ewagira etteeka eryali 
lireeteddwa Rwabushaija 
era nga baali bakwatag-
anye wamu okulaba nga 
libagibwa bulungi.  

Sipiika wa Paalamenti,
Anita Among

Akakiiko k’ebyensimbi (ku kkono) nga kasisinkanye abakungu ba Gavumenti ku Paalamenti. Ababaka bangi kati 
baleeta amateeka ge beekoledde.

BIVUDDE KU P11

ENNONGOOSEREZA MU TTEEKA 
LY’AMASANNYALAZE,  2022  
Nga April 14, 2022, 
Paalamenti yayisa en-
nongoosereza mu tteeka 
ly’amasannyalaze (Electricity 
Amendment bill), 2022, nga 
lye limu ku mateeka agaali 
gabagiddwa gavumenti.   

Etteeka lissaawo ebi-
sanja ku batuula ku lukiiko 
olufuzi olufuga amasan-
nyalaze (Electricity Regula-
tory Authority), okwongera 
ku buyinza bw’ekitongole, 
okwongera ku bungi bwa 
ssente eziweebwa ekiton-
gole okuva ku butundu 0.3 
ku buli 100 okutuuka ku 0.7 
ku buli 100 nga zino ssente 
ziva mu masannyalaze 
agakolebwa.  

Etteeka liwa ebibonerezo 
ebikakali eri abantu ababba 
n’okwonoona ebyamasan-
nyalaze.   

Aba minisitule 
y’amasannyalaze baategeeza 
nti, ennongoosereza zaa-
gendererwamu okwongera 
okutereeza entambula 
y’emirimu.   

Okuva etteeka ekkadde 
bwe lyakolebwa emyaka 
23 egiyise mu 1999, ebintu 
bingi ebizze bikyuuka ebi-
rina okunogerwa eddagala. 

Okuva ku ntandikwa, 
sipiika Among azze aku-
biriza Ababaka okweken-
neenya obulungi amateeka 
n’emirimu gya Paalamenti 
nga bagikwata mu ngeri 
y’obuvunaanyizibwa.    

Nga February 2, 2022, 
Among yawa nsalessale eri 
obukiiko bwonna obwali 
bulina amateeka ge butan-
naba kumaliriza buweeyo 
lipooti obutasukka February 
10, 2022.  

Wadde ng’etteeka liwa 
akakiiko ennaku 45 ok-
wekennenyezaamu ebbago 
ly’etteeka, kyokka Paala-
menti enkadde ezaayita zaa-
lina omuze gw’okulwisaayo 
amateeka agamu ne gaweza 
n’omwaka okugamaliriza.   

Obukulembeze 
obupya obwapalamenti 
kino bwakikyuusa bwe 
bwateekawo enkola 
y’okuteeseganya wakati wa 
gavumenti n’oludda oluvu-
ganya ku nsonga yonna era 
kibayambye okutuuka ku 
nzikiriziganya ku nsonga 
eziwerako ku lw’obulungi 
bw’eggwanga.   

Kyokka kirina okute-
geerekeka nti, amateeka 12 
Paalamenti ge yayisa pule-
zidenti tannaba kugassaako 
mukono kutandika kukola. 

Ekyokubiri emirimu 
egisinga egya Paalamenti 
gitandikira mu gavumenti  
era ssinga ekwata mpola 
ensonga, n’emirimu gya 
Paalamenti gitambula 
kasoobo.   

Emirundi mingi 
eyali sipiika Oulanyah 
n’eyamuddira mu bigere 
Among bazze basaba gavu-
menti ebanguyize emirimu 
ng’ereeta amateeka ababaka 
bagakoleko. 

ETTEEKA KU KUWANDIISA ABAKUBI 
BA PULAANI, 2021  
Mu April wa 2022, 
Paalamenti yayisa etteeka 
ly’okuwandiisa aba-
kubi ba pulaani (Physi-
cal Planners Registration 
bill) erissaawo olukiiko 
olufuga n’okuwandiisa 
abakubi ba pulaani 
n’abavunaanyizibwa 
okutegekera ebibuga.   
Minisita w’ebyettaka, 
Judith Nabakooba bwe 
yali ayogera ku tteeka lino 

yategeeza nti, gavumenti 
efaayo nnyo ku byentegeka 
n’enkulaakulana y’ebitundu 
kuba bwe kitakolebwa 
kireetawo omugotteko.   

Okukoma ku beefuula 
abakubi ba pulaani, Paala-
menti yassaawo ebiboner-
ezo ebikakali ng’omuntu 
yenna eyeefuula omukubi 
wa pulaani aweebwa ekibo-
nerezo kya kuliwa obu-
kadde bubiri oba okusibwa 
emyaka egitasukka ebiri. 

Gavumenti yali etad-
demu ekibonerezo kya mit-
walo 96 kyokka Paalamenti 
n’ezirinnyisa okutuuka ku 
bukadde bubiri.   

ETTEEKA LY’OBUVUBI OKULUNDA 
N’OKULIMIRA KU MAZZI, 2021  
Nga May 4, Paala-
menti  yayisa etteeka 
ly’obuvubi, okulun-
dira n’okulimira ku 
mazzi (Fisheries 
and Aquaculture 
bill), eriruu-
birirwa okutereeza 

ebyobuvubi. 
Etteeka liruhhamya 

eby’okuvuba n’okulunda 
ebyennyanja bwe birina 
okukwatibwa. Abali mu 
mulimu gw’obuvubi bagen-
da kuweebwa layisinsi 
ezibakkiriza okuvuba.  

Etteeka ligezaako okum-
alawo okusoomoozebwa 
n’ensonga endala ezaali 
tezaalengererwawo mu 
tteeka ekkadde.   

Amateeka agakoleddwaako      Paalamenti y’e 11

Ababaka 12, Paalamenti yabawa oluku-
sa lw’okuleeta amateeka ge beekoledde 
nga bo. Agamu ku mateeka agali mu 
kubagibwa kuliko:
l Ery’okuzaalira omuntu omulala
n’okuyambibwako okuzaala mu ngeri
ey’ekikugu, 2021 (The Surrogacy and
Assisted Reproductive Technology bill,
2021)eryaleetebwa omubaka omukazi
owa Tororo, Sarah Opendi.
l Ennongoosereza mu Ssemateeka
(The Constitutional Amendment bill)
ery’omubaka w’e Kibanda South, Jacob
Karubanga.
l Erikwata ku nzirukanya y’amakolero
ne kkampuni za gavumenti (The Public 
Enterprise Reform and Divestiture 
(repeal) bill) 
l N’erikwata ku nnongoosereza mu
Ssemateeka (The Constitution Amend-
ment bill) agaaleetebwa omubaka w’e
Igara East, Michael Mawanda.

l N’erikwata ku mugabo gwa bannansi
n’eggwanga mu mirimu gy’amakampuni
(Local Content bill) ery’omubaka w’e
Kassanda North, Patrick Nsamba.

Amalala agali mu bubage kuliko; 
l Ery’ebyemizannyo ery’omubaka wa
Budiope East, Moses Magogo
l Ery’ebyobuyambi mu byama-
teeka (The National Legal Aid bill
(Silas Aogon / Kumi munisipaali).
l N’erikwata ku nkozesa embi eya
kompyuta (The Computer Misuse
amendmen bill, 2022) erya Muhammad
Nsereko/ Kampala Central).

Minisitule y’ebyenjigiriza eri mu 
nteeseganya ne Magogo akkirize bed-
dize ebbago lye, lye yaleeta era nga 
y’ensonga lwaki baagaana okumuwa 
ebbaluwa ekakasa nga gavumenti 
nneetegefu okulissaamu ssente bwe liba 
liyisiddwa. 

AMATEEKA G’ABABAKA SSEKINNOOMU AGAKYAKOLWAKO

Amyuka Sipiika wa 
Paalamenti, Thomas Tayebwa

Paalamenti nga bwefaanana mu Kampala. Abakulembeze mu Paalamenti baagala 
okulaba ng’emirimu gikolebwako mu bwangu.

Omuli okuvuba ebyen-
nyanja ebingi ng’akatale 
tekabimalaawo,ekiddo 
ekimera ku nnyanja, ssente 
entono eziteekebwa mu 
byobuvubi, okusoomoo-
zebwa okuli bukulembeze 
bw’ekisaawe kino, okuvuba 
okutaliiko alung’amya, envu-
ba embi n’okuvuba okufiiriza 
okw’obwennyanja obuto.

Ebyennyanja ebitundibwa 
wabweru bikwata kyakusatu 
mu byamaguzi ebisinga 
okuyingiza ssente mu Uganda 
ng’okutwaliza awamu biy-
ingiza obukadde bwa doola 
za Amerika 170(shSh629b)
buli mwaka.Bannayuganda 
abakola mu buvubi bali obu-
kadde 2.

AMATEEKA KU MISOLO GAAYISIBWA
Nga May 17 ne 18, Palamenti 
yateesa ku mateeka ama-
lala agasoba mu musanvu 
ag'emisolo era ago agaazuu-
libwa nti tegaliiwo ku lwa 
bulungi bwa bantu ne gag-
obwa. Amabago Gavumenti 
ge yayanjula mu Paalamenti 
okukolamu ennongoosereza 
kwaliko ery'omusolo ogu-
soloozebwa ku byamaguzi 
(Excise Duty) erya 2022, 
ennongoosereza mu tteeka 
ly'omusolo ku nnyingiza   
(Income Tax (Amendment) 
erya  2022, erikwata ku mu-
solo oguggibwa ku bizinensi 
ez’enjawulo ne ku bantu 
ssekinnoomu, erya Stamp 
Duty (Amendment) Bill, 2022, 
nga lino likwata ku musolo 
Gavumenti gw’esolooza ku 
kutongoza ebiwandiiko omuli 
n’ebyokukyusa obwannanny-
ini, ery'akakiiko akalung'amya 
ensasula y'emisolo Tax Ap-
peals Tribunal (Amendment) 
Bill, 2022,  ery'emitendera 
egigobererwa mu kusa-
sula emisolo (Tax Procedures 
Code (Amendment) erya  
2022, erikwata ku kiton-
gole ky’emisolo ekya URA, 
(Uganda Revenue Authority 
(Amendment) erya 2022   er-
ikwata ku byensimbi (Finance 
Amendment Bill) erya, 2022, 
n’erya Value Added Tax 
(Amendment) Bill, 2022 erik-
wata ku musolo oguggyibwa 
mu kwongera omutindo ku 
byamaguzi.

Minisita omubeezi 
ow’ebyensimbi, Henry 
Musasizi, yannyonnyola nti, 
ennongoosereza mu mateeka 
g’emisolo ag’enjawulo zaali 
zigendereddwaamu okuter-
eeza ebyali tebitegeerekeka 
bulungi, okuziba ebituli ebya-
galimu n’okugafuula amangu 
g’okutegeera mu ngeri 
ey’okuyambako abasasuza 
emisolo gino n’okutumbula 
eky’abantu okwesasulira emi-
solo nga tebamaze kutuukirira 
bakugu, kyongere ku musolo 
ogusasulwa.

Palamenti yagoba ekiteeso 
kya Gavumenti eky’okwagala 
okufuula ettaka eky’obugagga 
ekitwalibwa nga bizinensi, 

nga kyali kya kutegeeza 
nti atunda ettaka yan-
dibadde atandika okuggib-
wako omusolo. Palamenti 
erayagoba n’ekiteeso kya 
Gavumenti mu tteeka 
lya Income Tax (Amend-
ment) Bill, 2022 okusigala 
nga tesolooza musolo ku 
bbibiro ly’amasannyalaze 
erya Bujagali Power Project 
okumala emyaka emirala 5.    

Ku kino Paalamenti 
yasalawo okusonyiwa kkam-
puni eno omusolo gwa mwa-
ka gumu ng’okunoonyereza 
ku nkola yaayo ey’emirimu 
bwe kugenda mu maaso.

Sipiika wa Paalamenti, 
Anita Among, yateekawo 
akakiiko ak’enjawulo oku-
noonyereza ku kkampuni 
eno eya Bujagali Power Proj-
ect nga kakulira omubaka 
wa Sheema Munisipaali, 
Dickson Kateshumbwa. Mu 
babaka abalala bakaliko 
kuliko: Paul Omara (IND, 
Otuke), Karim Masaba (IND, 
Mbale Industrial Division 
East), Nathan Nandala-
Mafabi (FDC, wa ssaza lya 
Budadiri West), Loy Katali 
(NUP, mukazi, Disitulikiti 
y’e Jinja), Herbert Tayebwa 
(NRM, Kashongi County), 
Faith Nakut (NRM, mukazi, 
Disitulikiti ya Napak), Esther 
Afoyochan (NRM, mukazi, 
Disitulikiti ya Zombo) ne 
Muhammad Muwanga Ki-
vumbi (NUP, Butambala).

Paalamenti erina 
okutya nti newankubadde 
Gavumenti etadde 
ssente nnyingi mu bbi-
biro ly’amasannyalaze erya 
Bujagali, kkampuni eno 
esigadde esolooza ssente 
nnyingi ku bantu abakozesa 
amasannyalaze. Palamenti 
yakkaanya ne Gavumenti 
ku kiteeso ky’okukola en-
nongoosereza ku musolo 
gw’obupangisa okukendeeza 
ku bisale ebiziggibwako 
ng’omusolo tegunnasalwako.

Gye byaggweera nga 
basazeewo nti ku kkampuni 
ezeetengeredde omusolo 
ku bupangisa guve ku 25 
ku 100 gudde ku 15 ku 100 
ng’oggyeeko ensaasaanya ya 
bitundu 50 ku 100.

Minisitule y’ebyensimbi 
yannyonnyola nti mu ku-
toolako ssente eziweza ebi-
tundu 50 ku 100, Gavumenti 
egenda kwongera ku musolo 
gw’ekung’aanya naddala 
okuva mu kkampuni 
ezibadde zeekwese mu kya 
ssente entono ezisaasaany-
izibwa olwo nazo ne ziryoka 
ziwa omusolo omutono.
Paalamenti era yagaana 
ekiteeso kya Gavumenti 
eky’okukola ennongooser-
eza mu tteeka lya Traffic and 
Road Safety (Amendment) 
Bill, 2022 eky’okukendeeza 
ku myaka ku mmotoka 
eziyingira mu Uganda okuva 
ku myaka 15 okudda ku 
myaka 9. BIRAZE KU P14

BIVUDDE KU P13

Ababaka bayisizza amateeka 
agasoba mu 7 mu May

Akakiiko ka Paala-
menti ak’ebyensimbi 
kaawa amagezi nti, mu 
byenfuna ng’ebya Uganda 
ebirwana okuva mu ddubi 
lya COVID-19, enkola nga 
zino ezinaavaako emmo-
toka okufuuka ez’obuseere 
ennyo, zisaana kusooka 
kusuula mu kasero zizzi-
bwe ng’ebyenfuna bimaze 
okudda engulu. 

Paalamenti yasalawo 
nti, ebirowoozo nga kino 
bisaana okuddamu okulo-
woozebwako mu mbalirira 
y’omwaka gw’ebyensimbi 
eya 2023/2024 mu ngeri 
ey’emitendera. Era kikulu 
okukimanya nti, Gavumenti 
ng’eyita mu minisita Musa-
sizi, yasuula ennongooser-
eza mu mateeka okuli erya 
Finance (Amendment) Bill 
ne Uganda Revenue Author-
ity (URA) (Amendment) 
Bill okuwa omwagaanya 
okwongera okwebuuza 
n’okukola okunoonyereza.

Mu lya URA, Gavumenti 
yali eyagala kuwa akulira 
URA obuyinza okulonda 
abamu ku bakozi abakola 
emirimu gy’ekikugu, ate mu 
lya Finance Amendment 
Bill, Gavumenti yali eyagala 
kukola nnongoosereza mu 
nkuhhaanya y’omusolo gwa  
Non Tax Revenue (NTR).

Lyo etteeka lya URA 
Amendment Bill, ne mu 
kaseera nga Minisita tannaba 
kuliggyayo, akakiiko kaali 
kaaligoba dda, nga kagamba 
nti, ennongoosereza ng’eno 
terina kujjira mu nnon-
goosereza za misolo, wabula 
yali erina kujjira mu kukola 
ennongoosereza okwa bulijjo 
ng’eyita mu kukyusa ama-
teeka agatali ku misolo.

Amakolero agakola om-
wenge ogutali gwa maanyi 
mu mbalirira ya 2022/2023 
si ga kunyigirizibwa nnyo na 
misolo olw’okwagala oku-
tumbula amakolero ga wano 
agakola omwenge. 

Oluvannyuma lw’okuyisa 
ennongoosereza mu tteeka 
ku byamaguzi ebikolerwa 
wano  erya Excise Duty 
(Amendment) Bill, 2022, ok-
waliwo  nga May 18, abakola 
omwenge aba wano, okuva 
nga July 1, baakusasulanga 
omusolo gwa bitundu 12 ku 
100 oba 150/- ku buli liita 
ya mwenge gye bafulumya 
okwawukanako n’ebitundu 
20 ku 100 oba 230/- ku buli 
liita ze babadde basasula.

Ebimu ku byokulabirako 
by’omwenge ogw’ekika kino 
mulimu: Chibuku, ogwali 
gukolebwa wano nga gu-
kolebwa kkampuni ya Nile 
Breweries Limited okutuusa 
mu 2018.

Ssentebe w’akakiiko 
k’ebyensimbi, Dr. Keefa      

Kiwanuka, yategeeza 
Paalamenti nti, ekiteeso 
kino kyakuyamba okud-
damu okuggulawo kkampuni 
ezaali zaggalawo olw’omusolo 
omungi. 

Mu mbalirira ey’omwaka 
2020/2021, kkampuni 
ez’engeri eno zaali zisasula 
omusolo gwa bitundu 30 ku 
100 oba 650/- ku buli liita ya 
mwenge. 

Musasizi yannyonnyola 
Paalamenti nti, Kabineeti 
yasalawo obutaleeta misolo 
mipya olw’ekigendererwa 
oky’okwagala okuzza engulu 
ebyenfuna bya Uganda ebya-
kosebwa ennyo ekirwadde 
kya COVID-19. 

Okusinziira ku biwandiiko 
ebiva mu ofiisi ya minisitule 
y’ebyensimbi, Gavumenti 
esuubira okukuhhaaanya 
omusolo gwa butabalika bwa 
Uganda 25.5 mu mwaka 
gw’ebyensimbi ogutandika 
ogwa 2022/2023.

EMBALIRIRA EZ’ENNYONGEREZA 3 
ZAAYISIBWA
Kikulu okukimanya nti, nga 
May 17, Paalamenti yayisa 
embalirira ez’ennyongereza 
endala 3 wakati mu kwemulu-
gunya nti, okusabanga em-
balirira ez’ennyongereza ki-
faananyi ekiraga nti, olukiiko 
lwa Kabineeti terukozesa 
bulungi ssente ziruweebwa. 

Sipiika n’ababaka abaw-
erako baasaba minisitule 
y’ebyensimbi okukakasa nga 
tewaddamu kubaawo kukola 
nsobi mu myaka eginaddako. 

Ezimu ku mbalirira 
ez’ennyongereza 
zaali ku ssente 
ezaasaasaanyizib-
wa mu mbalirira 
ez’emyaka egi-
wedde oba eya 
guno,  2021/2022, 
nga ziri bbiriyooni  
617 mu obukadde 
90.

Ezimu ku ssente 
ezaakakasibwa ne 
ziteebwa mulimu 
bbiriyooni 77 
ez’amaka g’Obwa-
pulezidenti, 
bbiriyooni 64 mu 

obukadde 49 okuyambako 
mu kikwekweto ky’eggye 
lya Uganda erya UPDF 
ekya Operation Shujaa mu 
nsi ya Democratic Republic 
of Congo mu kulwanyisa 
abajambula ba Allied Demo-
cratic Forces, bbiriyooni 
87 mu obukadde 500 ne 
zigenda eri eggye lya UPDF 
okuyambako mu bikwekwe-
to ebikolebwa e Karamoja, 
bbiriyooni 251 mu obukadde 
700 obw’okusasula emisaala.

Mu birala mulimu bbiriyoo-
ni 86 mu obukadde 300 ezaa-
genda mu ofiisi ya Pulezidenti 
okuwagira ebya ssaayansi, 
tekinologiya n’obuvumbuzi, 
bbiriyooni 66 okumaliriza 
amalwaliro okuli ery’e Kayun-
ga ne Yumbe, bbiriyooni 25 
okukola enguudo mu kitundu 
ky’e Karamoja n’endala. 

Ababaka baateeka 
Minisita Musasizi ku nninga 
annyonnyole lwaki waliwo 
okusaba ssente okuyita mu 
mbalirira ez’ennyongereza ku 
bintu ng’okusasula emisaala 
gy’abakozi, kyokka nga bino 
bye bisookerwako okub-
alirirwa nga bajeti enkulu 
ekolebwa. 

Musasizi yabaanukula nti, 
okuva bajeti lwe yayisibwa 
nga May 31, 2021, wabad-
dewo abakozi abapya 
abazze baweebwa emirimu, 
nga baminisita abapya 
abaalondebwa, okulinnyisa 
bannamagye,  okulonda 
abawabuzi ba Pulezidenti, 
n’okuteekawo abakozi aba-
pya ku Paalamenti.

Entikko y’omwaka ogusooka ogwa Paala-
menti eya 11 eyaliwo nga May 20, nga 
ku lunaku luno Paalamenti kwe yayisiza 
bajeti ey’omwaka gw’ebyensimbi ogujja 
eya 2022/2023 nga ya butabalika bwa 
Uganda 48.1 etunuulidde enkulaakulana 
ey’omuggundu mu Uganda. Gavumenti 
ng’eri wamu ne Paalamenti, waaliwo  
okwongeza ku ssente eza Parish Develop-
ment Model ne zituuka ku bbiriyooni 1,050 
okuva ku zaali zaasooka, bbiriyooni 465. 
Enkola eno eya Parish Development 
Model y’etunuuliddwa ng’omumuli mu 
kukulaakulanya bannansi mu bajeti ya 
2022/2023.

EMBALIRIRA Y’OMWAKA EYA 2022/2023

Amyuka minisita w’ebyensimbi avunaanyizibwa ku guno 
na guli, Henry Musasizi, ng’ali mu kakiiko akavunaany-
izibwa ku nsonga za bajeti.

Omukulembeze w'oludda 
oluvuganya gavumenti mu 
Paalamenti, Mathias Mpuuga 
emirimu yagitandikira mu 
ggiya bwe yayingira ofiisi eno 
esinga obunene mu palamenti 
ey'oluuyi oluvuganya.

Nga August 27, 2021, yay-
anjula enteekateeka kakobogo 
oludda lw’akulira oluvuganya 
gye lwali lugenda okugoberera  
nga kino kyali tekibangawo mu 
Paalamenti ya Uganda Enteeka-
teeka eno yatongozebwa eyali  
Sipiika, Jacob Oulanyah. 

ENKYUUKAKYUUKA MU BYOKULONDA
Ekyali ku mwanjo ku nteeka-
teeka ezinaagobererwa 
oluuyi oluvuganya mwe 
muli  okuteekawo amateeka 
aganaaleeta enkyukakyuka 
mu byokulonda okuso-
bola okuteekawo emitendera 
gy'ebyokulonda egyesigika era  
abakwatibwako bonna gye bak-
kiririzaamu . 

Mpuuga yategeeza nti 
baali bakung’aanyizza enkyu-
kakyuka enkulu Bannayu-
ganda ze babaddenga basaba 
zikolebwe nga batandika n’ezo 
ezaggyibwa mu kwebuuza ku 
bantu bonna  mu ggwanga, 
ebibiina  by’obwannakyewa, 
bannamikago ba Uganda, aba-
kulembeze b’eddiini n’ebibiina 
by’ebyobufuzi ng'ebyakuvaamu 
byassibwa mu kiwandiiko ekiy-
itibwa '2014 Citizens Compact '

Mpuuga, era nga ye 
mubaka wa Nyendo-Mukun-
gwe Division (Masaka City), 
yalaga obwetaavu bw’akakiiko 
k’ebyokulonda akeetengeredde, 
okulung’amya obuvu-
naanyizibwa bw’ebitongole 
by’ebyokwerinda mu byokulo-
nda, okukola ennongoosereza 
ezinaayongera obwerufu mu 
kulangirira ebivudde mu kalulu, 
okuzzaawo ekkomo ku bisanja 
bya Pulezidenti n’okukendeeza 
ku muwendo gw’ababaka ba 
Paalamenti.

Mu birala kwe kukendeeza 
ku mbalirira z’ennyongereza, 
okukugira abakulembeze abali 
mu kibiina ekiri mu buyinza 
okweyambisa ssente za Ga-
vumenti mu kalulu, okulonda 
abakulembeze b’ebitongole 
by’eggwanga okuliko okuvug-
anya, okuteekawo enfuga eya 
Federo, okwongera Gavu-
menti ez’ebitundu obuyinza, 
n’okuwa Bannayuganda 
ababeera ebweru n’abasibe 
omukisa okulonda.

Yalaga okunyolwa nti 
newankubadde ebiteeso bye 
yali ayogerako ebigender-
era okuleetawo enkyu-
kakyuka mu byokulonda 
nemu ssemateeka ebisinga 
byali byakkaanyizibwako 
mu kunoonyereza ne mu 
lipooti ya Citizens Com-
pact 2014, kyokka mu 
2015 Gavumenti yagaana 
okugenda n’okunoonyereza 
bye kwasaba nga yee-
kwasa nti enkyukakyuka ezo 

zaali zisaana kumala kuteekawo 
kakiiko akeekenneenya 
ssemateeka akatalondebwanga 
n’okutuusa leero.

OBUWEEREZA ERI BANNANSI
Ng’oggyeko okukola enkyuu-
kakyuuka mu byokulonda 
ne mu Ssemateeka, abool-
udda oluvuganya era baasaba 
Paalamenti okuyingira mu 
ky’okutereeza obuweereza 
bwa Gavumenti eri bannansi, 
okuzza obujja ebyobulamu, 
okwongera okuteeka ssente mu 
byenjigiriza, okussa ku mwanjo 
ebyemizannyo, okukendeeza 
ku nsaasaanya ya Gavumenti 
ey’okwejalabya, okwongera 
amaanyi mu mulimu gwa Paala-
menti ogw’okulwanyisa enguzi 
n’okukola ebyetaagisa okuzza 
ebyenfuna bya Uganda engulu.

Mu birala mwalimu ban-
nansi okwezza ebyenfuna bya 
Uganda nga tuyita mu kuwagira 
bamusigansimbi aba wano, 
okukola ennongoosereza oku-
tumbula eddembe ly’amawulire, 
n’okuleeta ebiteeso ebyongera 
amaanyi mu buweereza bwa 
Paalamenti.

Ofiisi y’akulira oludda 
oluvuganya Gavumenti mu 
Paalamenti ng’eyita mu Mpuuga 
ne baminisita ab’ekisiikirize, efu-
lumizza obuwabuzi obuwerera 
ddala ku nsonga nnyingi ezik-
wata ku Uganda nga nnyingi 
ziwagiddwa n’ababaka bava mu 
kibiina ekiri mu bukulembeze 
ekya NRM.

EDDEMBE LY’OBUNTU N’EBYENFUNA
Nga August 4, 2021, yakola ok-
wanukula okuli mu bujjuvu eri 
okwogera kwa Pulezidenti Yow-
eri Museveni eri Bannayuganda 
ng’amunenya olw’okusuulirira 
ensonga y’eddembe ly’obutu 
naddala ku ky’ebitongole 
by’ebyokwerinda okutulugunya 
abawagira ab’oludda oluvug-
anya.

Era yalaga nti, Pulezidenti 
gumusinga olw’okulemererwa 
okuteekawo emitendera 
Uganda mw’erina okuyita 
okuzza ebyenfuna byayo engulu 
oluvannyuma lw’okugoyebwa 
ekirwadde kya COVID-19. Nga 
September 8, 2021, Palamenti 
yayisa ekiteeso ekiragira Gavu-
menti okusazaamu  ekiragiro 

ekikaka Gavumenti ez’ebitundu 
okuwaayo emisolo gyonna gye 
zikungaanya ziteekebwe mu 
ggwanika ly’eggwanga.

Ensonga eno yawagirwa aba-
baka ba Palamenti bonna abaali 
mu lutuula awatali kwesalamu 
kwa ndowooza za byabufuzi. 
Nga November 9, omwaka ogu-
wedde, minisita w’ebyensimbi 
mu Gavumenti ey’ekisiikirize, 
Muhammad Muwanga Kivumbi, 
yayanjulira Palamenti eki-
wandiiko ekinnyonnyola ku 
nsonga ku bajeti y’ettundutundu 
ly’omwaka gw’ebyensimbi 
eya 2021/2022 nga kiraga nti 
Gavumenti yalina obunafu nga 
ssente ezisinga yaziteeka ku 
bintu ebitwala ssente so si ebyo 
eby’okuleetawo enkulaakulana.

Muwanga Kivumbi yannyon-
nyola nti, ku buse bwa Uganda 
21.7 ezaabalirirwaera ne zi-
weebwayo ku bajeti y’ekitundu 
ky’omwaka gw’ebyensimbi 
ogwa 2021/2022, obuse 17.7 
bwali buteekeddwa ku nsonga 
ez’okusaasaanyizaako ssente 
kyokka nga obuse 4 bwokka 
bwe buteekedde ku byenku-
laakulana.

Nga November 10, 2021, 
yawa enkola endala eyinza 
okuyambako mu byenkulaaku-
lana eri ku nkola ya Gavumenti 
eya Parish Development Model, 
nga mu bimu bye yasaba kwe 
kuzzaawo bbanka ya Uganda 
ey’obwegassi okuwola ebibiina 
ebyobwegassi ne zi SACCOS ku 
magoba amatono, n’ebirala.

Muwanga Kivumbi yategeeza 
nti bw’ogatta ssente ezigenda 
mu Microfinance Support 
Centre (obuwumbi 133.29), mu 
Pride Microfinance (obuwumbi 
113) n’eza Women Entrepre-
neurship Programme (obuwum-
bi 32), Gavumenti yandibadde 
n’obuwumbi 278 mu obukadde 
300 ze yandikozesezza okuz-
zaawo Banka ey’obwegassi 
(Cooperative Bank). N’agamba 
nti nga kino kikoleddwa era 
waba wasaanye okuzzaawo 
ebibiina ebyobwegassi ebitereka 
n’okwewola ssente, okuzzaawo 
amatendekero g’ebyobulimi ku 
buli Disitulikiti n’okuzzaawo 
ffaamu za Gavumenti kwe ba-
someseza bannansi mu Uganda 
yonna.

DDEMBE LY’OKWETAAYA ERYONGEDDE 
OKUKENDEERA
Nga November 24, 2021, Mpuu-
ga yasomera Palamenti ekiwan-
diiko ku kusereba kw’eddembe 
eryongedde okulinnyirrwa 
Gavumenti naddala ku 
kukung’aana nga kino kinyiga 
ebibiina by’obwannakyewa, 
emikutu gy’amawulire ne 
bannabyabufuzi. Yategeeza 
Gavumenti nti ebikolwa 
eby’okunyiriza enkola z’ebibiina 
by’obwannakyewa, ab’oludda 
oluvuganya, obukulembeze 
obw’ensikirano, n’emikutu 
gy’amawulire kikolwa ekise-
keeterera okukula kw’enkola 
eya demokulasiya mu Uganda.

Mpuuga emirimu 
agitandikidde mu ggiya

 Anum meAkulira oludda oluvuganya 
gavumenti mu Paalamenti, 
Mathias Mpuuga

AKAKIIKO AKAATEEKEBWAWO
OKULWANYISA OBULWADDE BWA 
SSENNYIGA OMUKAMBWE (COVID- 19) 
Sipiika wa Palamenti, Anita 
Among nga June 29, 2021 
yalonda era n’alangirira 
akakiiko ak’enjawulo 
ne kakwasibwa omu-
limu gw’okulondoola 
n’okunoonyereza ku ngeri 
gavumenti gye yali ekuttemu 
olutalo lw’okulwanyisa Ssen-
nyiga omukambwe-  COV-
ID-19. Abdu Katuntu ye yali 
Ssentebe w’akakiiko kano 
era kaakola okunoonyer-
eza ne kakunya n’abakulu 
mu gavumenti abaali 
abasaale mu nteekateeka 
z’okulwanyisa Ssennyiga 
omukambwe - COVID-19. 

Emiwaatwa egyazuulwa 
akakiiko kano ku ngeri 
olutalo lw’okulwanyisa 
Ssennyiga omukambwe 
gye lwali lukwatiddwaamu, 
gy’awaliriza gavumenti 
okwongera amaanyi ne 
ssente mu nteekateeka 
z’okubulwanyisa era ed-
dagala erigema ne ligulwa 
mu bungi. 

ENTEEKATEEKA Y’EMYOGA 
Ku ntandikwa ya August 

2021, obukulembeze bwa 
Paalamenti bw’asindika 
ababaka mu bitundu gye 
bakiikirira okunoonyereza 
ku ngeri ssente z’emyoga 
gye zaali zikwatiddwaamu. 

Emyoga nkola 
eyatandikibwawo Pulezi-

denti Museveni okusobola 
okuyamba abantu okuva 
mu bwavu n’okutondawo 
emirimu era yatandika mu 
October wa 2020, ng’ewa 
ebibiina bya Bannayuganda 
abakola omulimu ogumu 
ssente okusobola okulon-
goosa ebyenfuna byabwe. 

Mu bitundu byonna 
eby’eggwanga, Ababaka 
baazuula nti, ssente gavu-
menti ze yawa abantu mu 
nteekateeka eno zaabulank-
anyizibwa abakozi ba gavu-
menti abaaweebwa omulimu 
gw’okuzisaasaanya. 

ABASAWO ABAGEZESEBWA 
BAAKOMYA AKEEDIIMO 

Ku nkomerero ya Decem-
ber 2021, abayizi abagez-
esebwa mu by’obusawo nga 
bayambako mu malwaliro, 
baakomya akeediimo 
kaabwe ke baalimu okuva 
nga November 6, 2021, nga 
bawakanya ekya gavumenti 
okulwawo okubongeza 
ssente z’akasiimo kaabwe. 

Eyali Sipiika wa Paala-
menti, Jacob Oulanyah 
ensonga yaziyingiramu era 
ne wabaawo enteeseganya 
ezaalimu Nampala wa gavu-
menti mu Paalamenti, Katik-
kiro wa Uganda, Minisitule 
y’ebyobulamu ne Minisitule 
y’ebyensimbi era gavumenti 
ne bagiwaliriza okufulumya 

bbiriyooni 35 n’obukadde 
200 okwongeza akasiimo 
k’abasawo abaali batadde 
wansi ebikola. 

Era mu November 2021, 
Paalamenti yayisa ennyon-
gereza ya Bajeti ya butaba-
lika (trillion) busatu ne bbiri-
yooni 800, nga zaagenda 
ku bintu nga okulwanyisa 
obulwadde bwa ssennyiga 
omukambwe, okuyambako 
bizinensi ezaali zikoseddwa 
omuggalo, ebyokwerinda 
n’ebirala. 

Oluvannyuma 
lw’okwemulugunya okuva 
mu bantu ab’enjawulo ku 
by’okubuzaawo abantu, 
okubaggalira mu bifo 
ebimenya amateeka, 
n’okutulugunya nga 
bikolebwa ebitongole 
by’ebyokwerinda, eyali 
Sipiika Jacob Oulanyah 
yalagira akakiiko ka Paala-
menti akavunaanyizibwa ku 
ddembe ly’obuntu akaku-
lirwa Omubaka Fox Odoi 
okunoonyereza ku nsonga 
zino. 

LIPOOTI KU KUTULUGUNYA ABANTU 
Mu kunoonyereza okuky-

agenda mu maaso, akakiiko 
k’eddembe ly’obuntu mu 
ggwanga kaaleeta oluka-
lala lw’abantu 400 abaali 
batulugunyiziddwa ebiton-
gole by’ebyokwerinda okuli 
poliisi n’amagye. 

Obukiiko bwa Paala-
menti obw’enjawulo okuli 
akalondoola enzirukanya 
y’emirimu mu bitongole 
bya gavumenti (COSASE) 
n’akavunaanyizibwa ku byo-
busuubuzi bufulumizza li-
pooti ez’enjawulo ku nsonga 
enkulu mu ggwanga. 

Lipooti ya COSASE ku 
kitongole ekivunaany-
izibwa ku by’ennyonyi ekya 
Civil Aviation Authority 
yavumbula ebirumira mu 
ngeri ekitongole kino gye 
kiddukanyizibwamu, omuli 
n’endagaano embi eya-
kolebwa ne China okuso-
bola okuzimba ekisaawe 
ky’ennyonyi e Ntebe. 

Ate era lipooti ya 
COSASE ku kitongole 
ky’eggaali y’omukka yalaga 
emivuyo mu nzirukanya 
y’ekitongole kino omuli 
n’okutunda ettaka lya Ga-
vumenti eri abantu ssekin-
noomu. 

FAKITOLE Y’EBIBALA E SOROTI 
Lipooti y’akakiiko ka Paal-

amenti ek’ebyobusuubuzi, 
Obulambuzi n’amakolero ku 
fakitole y’ebibala e Soroti 
yalaga obunafu mu kussa 
mu nkola pulojekiti eno, 
era akakiiko ne kabaako 
bye kasemba okukolebwa 
okuyamba Abalimi b’ebibala 
mu kitundu kino okugigan-
yulwamu. 

Mu January w’omwaka 
guno, emirimu gya Paala-
menti gyetooloolera ku 
kukola bajeti y’omwaka 
gw’ebyensimbi 2022/23. 

ENKOLA Y’ENKULAAKULANA KU MIRUKA 
(PARISH DEVELOPMENT MODEL) 

Ebimu ku birowoozo 
Paalamenti bye yawa 
gavumenti ku nkola etwala 
enkulaakulana ku miruka 
eya Parish Development 
Model, kwe kwongeza ku 
ssente ezigenda ku buli mu-
luka, okuva ku bbiriyooni 
465 okutuuka ku bbiriyooni 
1,050 okusobozesa buli mu-
luka okufuna obukadde 100. 

Ekirowoozo kino gavu-
menti yakikkiriza era mu 
kiwandiiko ekiraga gavu-
menti engeri gy’egenda 
okutemaatema ssente mu 
mwaka gw’ebyensimbi 
ogujja 2022/23, ekyas-
omebwa Minisita omubeezi 
ow’ebyensimbi, Amos 
Lugoloobi, kyalaga en-
teekateeka eno yaweebwa 
bbiriyooni 1,050. 

Ababaka ku kakiiko 
ka bajeti baasooka ku-
laga butali bumativu 
olwa ssente entono ezaali 
ziteekeddwa mu nteeka-
teeka y’okukulaakulanya 
emiruka eya ‘Parish 
Development Model’ ate 
nga y’enteekateeka egenda 
okuggya abantu mu bwavu. 

Mu zimu ku ntuula 
z’akakiiko n’abakungu 
okuva mu Minisitule 
y’ebyensimbi, Ssent-
ebe w’akakiiko Patrick 
Isiagi Opolot, yabaatulira 
n’abagamba nti, tewali kye 
baali bajja kwogerako nabo 
ssinga ssente za ‘Parish 
Model’ tezongezebwa. 

Amateeka okuli erikwata 
ku mbalirira (Budget Act) 
n’eryo ery’enzirukanya ya 
ssente za gavumenti (Public 
Finance Management Act) 
gaawa Paalamenti obuyinza 
okugabanya ssente ku bintu 
eby’enjawulo mu mbalirira 
y’eggwanga. 

OKUSASULA ABANTU ABAAFIIRWA 
ENTE 

Oluvannyuma lw’akazito 
akaateekebwawo ababaka 
abava mu bukiikakkono 
bw’eggwanga ne Teso, obu-
kulembeze bwa Paalamenti 
bwatuula ne baminisita be 
kikwatako mu gavumenti, 
kw’ossa ababaka abava mu 
bitundu ebyo okukkakkana 
nga gavumenti ekkirizza 
okutandika okusasula aban-
tu abaafiirwa ente zaabwe. 

Omukolo gw’okutongoza 
enteekateeka y’okusasula 
abantu bano, gwakolebwa 
ku nkomerero ya April 2022, 
era Pulezidenti Museveni ye 
yali omugenyi omukulu ku 
mukolo ogwali mu Kibuga 
e Soroti mu buvanjuba bwa 
Uganda. 

Abakulembeze ba 
Paalamenti n’ababaka bazze 
boogera ku nsonga eziruma 
Bannayuganda era baminisi-
ta be kikwatako ne bavaayo 
ne bannyonnyola. 

Baminisita basomye 
ebiwandiiko 93 ebinnyon-
nyola ku nsonga ez’enjawulo 
mu Paalamenti, Katikkiro wa 
Uganda azzeemu ebibuuzo 
95 mu buwandiike, ebiteeso 
106 biyisiddwa, ne Baminis-
ita bazzeemu ebibuuzo 123 
ebya kagwiirawo. 

GAVUMENTI BY’ESUUBIRA OKUKOLA 
BYAYISIBWA 

Nga January 27, 2022, 
Paalamenti yayisa ekiteeso 
ekikakasa ebintu gavumenti 
by’esuubira okukola mu 
myaka etaano 2021/22 - 
2025/26. Paalamenti era 

yakola ennongoosereza mu 
nteekateeka ya gavumenti 
eno, n’esemba okuteekawo 
akakiiko k’ebyensimbi 
(National Fiscal Council) 
akavunaanyizibwa ku kulaba 
nga gavumenti ekendeeza 
okwewola, okukuhhaanya 
emisolo n’okukozesa 
obulungi ssente z’omuwi 
w’omusolo. 

Nga September 7, 2021, 
Paalamenti yayisa ekiteeso, 
ekya Gavumenti okweddiza 
yunivasite ya Mountains of 
the Moon efuuke yunivasite 
ya Gavumenti mu kitundu 
ky’e Tooro. 

BINGI EBITUUKIDDWAAKO 
Bwe yabadde ayogera ku 
ngeri Paalamenti ey’e 11 
gy’ekozeemu emirimu, 
akulira ebyamawulire ku 
Paalamenti, Chris Obore 
yagambye nti: 

Mu kaweefube 
w’okunyweza obusobozi 
bwa Paalamenti okweten-
gerera, eyali sipiika wa 
Paalamenti Jacob Oulan-
yah, nga September 21, 
2021, yayisa ekiragiro 
nti, obukiiko bwa Paala-
menti tebukyaddamu 
kukkirizibwa kutuuza 
nkiiko mu wooteeri nga 
zitegekeddwa ebitongole 
bya gavumenti n’ebibiina 
by’obwannakyewa. 

Mu kino, Oulanyah yali 
agenderera okukuuma 
Ababaka ba Paalamenti 
baleme kuwugulwa kuva 
ku mulamwa nga basalawo 
ku nsonga enkulu mu 
ggwanga. 

Era mu September 2021, 
abasawo baaleeta okusaba 
kwabwe mu Paalamenti 
nga beemulugunya ku 
gavumenti olw’okulwawo 
okutuukiriza obweyamo 
bwayo obw’okubongeza 
emisaala. Paalamenti yayo-
gerezaganya ne gavumenti 
ku nsonga y’okutuukiriza 
obweyamo buno eri aba-
sawo ne bannassaayansi 
abalala. 

Era mu mbalirira 
y’omwaka gw’ebyensimbi 
2022/2023, gavumenti 
yataddemu bbiriyooni 400 
nga za kwongeza misaala 
gy’abasawo ne bannas-
saayansi abalala. 

ABABAKA 
BAAWEREBWA 
OKUTUUZA 
ENKIIKO MU 
WOOTEERI 

Abakozi ba Soroti Fruit Factory nga bayimiridde ebweru waayo. 
Paalamenti yasemba fakitole eno etereezebwe esobole 
okutuukiriza abalimi bye bagisuubiramu. 

Abdu Katuntu

ABABAKA BAAAKIZUULA NTI, 
ABAKUNGU BA GAVUMENTI 
ABAAWEEBWA OMULIMU GW’OKUGABA 
ENSIMBI BAAZIKWATA BUBI

Emirimu egikoleddwa Paalamenti ey’e 11

Minisita omubeezi owa Microfinance, Haruna Kyeyune Kasolo, ng’atongoza 
enkola y’emyoga ku kitebe kya disitulikiti y’e Masindi mu 2020. 

“Kati 
oluy-
oogaa-
no mu 
Paala-
menti 
luk-
end-
edde, 
emir-
imu ne 
gyeyongera. 

Obukulembeze bwa 
Paalamenti obuliwo 
bubadde buteeka es-
sira ku kukubaganya 
ebirowoozo ng’ababaka 
bakoze okunoonyereza 
okumala, okwesiga-
miziddwa ku mazima. 
Ababaka baluhhamizid-
dwa okuteeka essira 
ku biteeso ebiyamba 
okusitula embeera 
z’abantu ba wansi.” 
Obore bwe yagambye. 

EBITUUKIDDWAAKO 
PAALAMENTI

MU lutuula lwa Paalamenti 
olwaliwo nga May 18, Paala-
menti yalaga nga bw’eri en-
neetegefu okulwanyisa obuli 
bw’enguzi, bwe yayisa eki-
teeso ekisazaamu endagaano 
y’emmwaanyi eyateekeb-
wako omukono wakati 
wa gavumenti ne Uganda 
Vinci Coffee Company Ltd, 
ng’eweebwa obuyinza oku-
gula, n’okwongera omutindo 
ku mmwaanyi za Uganda nga 
tevuganyizibwa. 

Endagaano eno eyateekeb-
wako omukono nga February 
10, 2020, yaleetera Bannayu-
ganda okwogera ebisongovu 
olw’obuwaayiro obwalimu 
nga buwa musigansimbi 
owa Vinci obuyinza okugula 
emmwaanyi za Bannayu-
ganda n’okuzitunda ku katale 
k’ensi yonna. 

Mulimu n’obuwaayiro 
obulala nga okusonyiwa mu-
sigansimbi emisolo okumala 
emyaka 10, kyokka nga bino 
gavumenti tebiwa bamusigan-
simbi  abalala 47 abakola mu 
mmwaanyi. 

Omu ku bannannyini 
kkampuni eno ye, Enrica 
Pinetti munnansi wa Italy, 
Bannayuganda gwe bateesiga 
olw’okulemererwa okuz-
imba eddwaaliro ly’e Lubowa 
eryamuweebwa okukolako 
wadde nga  ssente n’obukalu 
obumusobozesa okwewola ne 
byakolwa naye n’alemererwa 
okubaako ky’akola. 

Akakiiko ka Paalamenti 
ak’ebyobusuubuzi okutuuka 
okunoonyereza ku ndagaano 
eno, kyaddirira Omubaka 
Abed Bwanika (Kimaanya-
Kabonera), okuleeta ekiteeso 
mu Paalamenti ng’asaba 
endagaano eno esazibwemu 
kubanga yali egenda kusuula 
bizinensi y’emmwaanyi mu 
Uganda. 

Paalamenti ng’esinziira 
ku lipooti y’akakiiko kano 
akakulirwa Omubaka Mwine 
Mpaka, yayisa ekiteeso 
nti, Minisita w’ebyensimbi 
Matia Kasaija n’abakungu 
ba Gavumenti abalala abaali 
mu ndagaano eno, baboner-
ezebwe. 

Paalamenti era yasemba 
nti, gavumenti eyambeko 
bamusigansimbi Ban-
nayuganda 47 abali mu 
mmwaanyi nga bazongerako 
omutindo ng’ebawa ssente 
n’okubateerawo embeera 
ebasobozesa okukula, 
okuteeka ssente mu Uganda 
Development Co-operation 
okusobozesa okusiga 
ssente mu byuma ebisunsula 
emmwaanyi eby’omulembe 
okusobola okutuusa omutin-
do ogwetaagibwa ku katale 
k’ensi yonna. 

Kuno kw’ogatta okukola et-
teeka eritumbula okuvuganya 
mu bizinensi era eritangira 
embeera y’okutondawo abat-
avuganyizibwa mu kisaawe 
kya bizinensi. 

Akakiiko mu kunoonyereza 
kwako kaakizuula nti, waliwo 
kkampuni 47 ezirina layisinsi 
okuva mu kitongole ekivu-
naanyizibwa ku mmwaanyi 

mu ggwanga (UCDA), okusun-
sula emmwaanyi n’okuzitunda 
ebweru w’eggwanga. Kkam-
puni zino okusinziira ku kakiiko, 
zaatwala emmwaanyi ensawo 
obukadde 6.49 eza kkiro 60 mu 
mwaka gwa 2019/2020. 

Wabula endagaano yali kkam-
puni zino egenda kuzigoba mu 
mulimu kubanga yali ewa kkam-
puni ya Vinci obuyinza okugula 
emmwaanyi nga tewali mulala 
agivuganya era ng’ekugira gavu-
menti okuwa kkampuni endala 
layisinsi okutunda emmwaanyi 
ebweru. 

Ku lunaku lwe lumu, Paala-
menti yayisa lipooti ey’akakiiko 
ak’enjawulo akaateekebwawo 
Paalamenti okunoonyereza ku 
Minisita Monica Musenero ku 
bigambibwa nti, yakozesa bubi 
ssente ezaamuweebwa okukola 
eddagala erigema obulwadde 
bwa Ssennyiga omukambe (CO-
VID-19). 

Akakiiko kaasemba Minisita 
Musenero adde ebbali nga 
bw’anoonyerezebwako Kaliisoli-
iso wa gavumenti olw’okukozesa 
obubi ssente ezaamuweebwa 
okukola eddagala erigema Ssen-
nyiga omukambwe. 

Paalamenti okutuuka oku-
noonyereza ku nsonga zino, 
kyaddirira Omubaka Yona Mus-
inguzi (munisipaali ya Ntungamo) 
okuleeta ekiteeso mu Paalamenti 
ng’asaba Musenero anoonyereze-
bweko, ng’amulumiriza okukoz-
esa obubi ssente ezaamuwee-
bwa ng’ayita mu kitongole kya 
Presidential Scientific Initiative on 
Epidemics (PRESIDE). 

Mu lipooti, akakiiko kaa-
zuula nti, waaliwo okukozesa 
obubi ssente ekyaleetera ensimbi 
bbiriyooni 2.06 okubulwako 
embalirira. Akakiiko era tekaa-
matira ne ssente bbiriyooni emu 
n’obukadde 400 ezaasasula 
abakozi ba PRESIDE. 

Wabula mu kwewozaako, 
Musenero yategeeza Paala-
menti nti, tewali wadde ennusu 
eteriiko mbalirira era n’agamba 
nti. bbiriyooni 2.06 akakiiko ze 
kagamba nti, teziriiko mbalir-
ira, eky’amazima minisitule 
y’ebyensimbi teyazifulumya. 

Era nga May 18, Paala-
menti yayisa lipooti y’akakiiko 

ak’enjawulo akaateekebwawo 
okunoonyereza ku ngeri 
ettaka lya gavumenti erya 
Nakawa Naguru gye lyaga-
banyizibwa abantu ssekin-
noomu. Mu lipooti y’akakiiko 
ka Palamenti akaali kakulirwa 
Omubaka Dan Kimosho 
(Kazo), Paalamenti yas-
emba okugoba bakamin-
sona b’Akakiiko k’ettaka 
olw’okukwata obubi ettaka 
lya gavumenti ne baligabira 
abantu nga tebagoberedde 
mateeka. 

Abantu Paalamenti 
beeyagala bagobwe kuliko: 
Ssentebe w’akakiiko k’ettaka, 
Beatrice Byenkya Nyakayisiki 
ne Bakominsona okuli: Polof. 
Nyeko Pen-Mogi, Asuman 

Omuwandiisi wa kkampuni ya Vinci Co�ee Company Ltd, Moses Matovu (wakati) ng’ali 
ne bannamateeka ba kkampuni eno bwe baali balabiseeko mu kakiiko ka Paalamenti 
ak’Ebyobusuubuzi, ebyobulambuzi n’amakolero, ku by’endagaano eyali ewa kkampuni eno 
obuyinza okugula emmwaanyi nga tewali agivuganya. 

DR MONICA MUSENERO

MATIA KASAIJA

ABED BWANIKA

AKAKIIKO KA PAALAMENTI 
AK’EBYOBUSUUBUZI MU 
KUNOONYEREZA KWAKO KAAKI-
ZUULA NTI, WALIWO 
KKAMPUNI 47 EZIRINA LAYISINSI 
OKUVA MU KITONGOLE EKIVU-
NAANYIZIBWA KU MMWAANYI MU 
GGWANGA

Kyafu, Stella Achan, Augus-
tine Rukiika Bujara, Charles 
Muhoozi, Tom Kasenge  
Byamugisha ne Medina 
Nsereko. 

Bayinvesita abataatuukiriza 
mitendera mituufu nga tebaa-
lina na bisanyizo bibasoboz-
esa kufuna ttaka ly’e Nakawa 
- Naguru, Paalamenti yayisa 
ekiteeso ebyapa byabwe 
bisazibwemu. Bano kuliko 
ebyapa ebyawandiisibwa mu 
kkampuni okuli: Internan-
tional Medicine of Virginia, 
Master Links Uganda Ltd, 
Phaneroo Ministries ne Arab 
Oil Supplies and Exploration 
Ltd. 

Ate Bamusigansimbi 
Paalamenti be yasemba 
okusigaza ebyapa byabwe 
olw’okugoberera emitendera 
kuliko: Anil Damani, Dembe 
Entreprises, Farkhurddin 
Properties Ltd, Rudra Hard-
ware and Tools Ltd, Seven 
Hills, Gash Logistics Ltd, 
Ntinda Wholesalers, Dashen 
Uganda Ltd, Global Paper 
Products Ltd, Meera Investi-
ments ne Wash and Wills 
Country Home Ltd. 

Akakiiko kaawa ebi-
rina okukolebwa okukuuma 
ettaka lya gavumenti e 
Nakawa-Naguru, omuli 
okuleeta amateeka aganaa-
malawo akavuyo wakati 
w’akakiiko k’ettaka ne Minisi-
tule y’ebyettaka, akakiiko 
k’ettaka okuteekawo etter-
ekero ly’ebyapa n’ebikwata 
ku ttaka kiyambe ebyapa 
obutabulankana, okwongera 
ku muwendo gw’Abakozi mu 
kakiiko k’ettaka, n’okulonda 
bakaminsona b’akakiiko 
k’ettaka nga balina obukugu 
n’obumanyirivu mu by’ettaka. 

“Bingi ebituukiddwaako 
okuyita mu nkola 
ey’okwogerezeganya obu-
kulembeze bwa Paala-
menti gye bwajja nayo 
ekisanja kino, eyawukanira 
ddala n’enkola ey’okusika 
omuguwa eyabangawo mu 
Palamenti eziyise” Obore 
bwe yagambye. 

Yayongeddeko nti, 
okwawukanako ne Paala-
menti eziyise, obukiiko 
bwa Paalamenti bwe bwat-
walanga ekiseera ekinene 
nga tebwanjula lipooti ku 
bye buba bunoonyerez-
zaako, mu Paalamenti 
ey’e 11, obukulembeze 
obuliwo bufubye okulaba 
nti, obukiiko bukolera 
emirimu mu budde obu-
lambikiddwa mu mateeka 
agafuga ababaka ba Paala-
menti nga bakola emirimu 

gyabwe. 
Olw’obukuubagano 

obwaliwo wakati wa 
Paalamenti ey’e 10 n’essiga 
erifuga, Pulezidenti Mu-
seveni yagaana okuteeka 
omukono ku mateeka 
agawerako Paalamenti eyo 
ge yayisa. “Kati oluy-
oogaano mu Paalamenti 
lukendedde, emirimu ne 
gyeyongera. 

Obukulembeze bwa 
Paalamenti obuliwo 
bubadde buteeka essira 
ku kukubaganya ebiro-
woozo ng’ababaka bakoze 
okunoonyereza okumala, 
okwesigamiziddwa ku 
mazima. Ababaka baluh-
hamiziddwa okuteeka 
essira ku biteeso ebi-
yamba okusitula embeera 
z’abantu ba wansi.” Obore 
bwe yagambye. 

Emirimu 
egikoleddwa 
Paalamenti 11

Kaminsona wa 
Paalamenti, Solomon 
Silwany (Bukholi 
Central) agamba nti, 
akakiiko akafuzi 
ak’oku ntikko akad-
dukanya Paalamenti 
kagenda kufuba oku-
laba nga katuukiriza 
ekirooto kya Jacob 
Oulanyah kye yalina 
eri Paalamenti. 

“Ekiruubirirwa 
kya Oulanyah eki-
kulu kyali kya kufuula 
Paalamenti ekolera 
abantu, ng’eyanukula 
mu bwangu ku 
byetaago by’abantu. 
Kino yali ateeseteese 
okukikola ng’ayita mu 
kulinnyisa omutindo 
gw’okukubaganya 
ebirowoozo 
ng’ababaka abakubi-
riza okukola oku-
noonyereza”, Silwany 
bwe yagambye. 

Era agamba nti, 
waliwo Pulaani 
ey’okufunira o�isi 
ez’enjawulo abantu 
abakola okunoonyer-
eza, okugeza eya 
Sipiika n’omumyuuka 
we, eya Katikkiro wa 
Uganda, eya Nnam-
pala wa Gavumenti 
ne Bammemba ba 
Paalamenti ssekin-
noomu babayambeko 

mu kukola oku-
noonyereza nga bwe 
kiri e Tanzania, Kenya 
n’amawanga amalala” 

Ku ngeri Paalamenti 
ey’e 11 gy’ekozeemu 
emirimu, Silwany 
yagambye nti, “Olwa 
ssennyiga omu-
kambwe (Covid-19) 
n’okusoomoozebwa 
okulala Paalamenti 
kw’esanze, ngiwa 
obubonero 70 ku 100. 
Amabago mangi 
agayisiddwa mu ki-
seera ekitono.” 

Ku Sipiika Anita 
Among n’omumyuuka 
we Thomas Tayebwa, 
Silwany yagambye 
nti, “Abakulembeze 
bombi bato ate ba 
maanyi. 

Bagenda kuko-
laganira wamu 
okuzimba Paalamenti 
ey’amaanyi”. 

PAALAMENTI EKOLA KU LW’ABANTU

SOLOMON SILWANY

Ababaka balayidde 
okulwanyisa obuli bw’enguzi


